
¿MU’ KHA KHA GI RI’ 
NHORI N XIRBAWI BE 

BAANI?

Na ‘ih nawi gi ri’ be’t’ani nan estación de radio o be televisión t’i gi ri’ nhori
ni’ xirbawi para be baani, be nunihani o para n ron t’una n bot’u na gi tá’ 

panta n Instituto Federal para ne telecomunicación.

Pëkhi ga ru’ xiikhëbi, mu’ kha kha gi ri’ ‘awhë ne xirbawi naga para be baani, be 
nunihani o para n ron t’una n bot’u na:

• Gi tá’ re be’t’ani be baani: Ni’nhihë ga ron tú be’t’ani ne ch’ahmu be
nunihani, pu ron té hiti o nt’ani mu’ tu hëhya n nunihani xi gi tá’ re
khana yë te’so.

• Gi tá’tu be’t’ani n nunihani: Ni’nhihë ga ron tú be’t’ani nro’
organización t’i n ronas chhori be nunihani xi ga ron tú paati n kwenta
nt’ani ron ‘ini ne ch’ahmu xi ne xuwi n ronas chhori pi’ khwet’u maani.

• Gi tá’tu be’t’anhë n ron t’una n bot’u na: Ni’nhihë ga ron tú be’t’ani
n ron t’una n bot’u na xi pëphi gi tá’tu hiti te’so n ron tú hëwi pi’ nro’
nunihani.

Gi tá’ re parhë nra’ kwati nro’ radio ne nunihani xi n ron t’una bot’u na

Xi n Ley Federal de Telecomunicaciones y Radiodifusión ga tu habi nra’ kwati
n banda gi tá’tu be’t’anhë ne radio t’i n ronas chhori be nunihani, pukha mu’ té 

‘ini pëkhi: 106-108 Mhz be FM ‘ixtan 1605-1705 Mhz be AM

Xa’ ri’e poki teta
Ka tá’tu parhë nro’ xirbawi n ron chhori be nunihani o n ron t’una n bot’u
na t’i xi’ tá’ro’ re poki teta. Ka tá’tu parhë nro’ xirbawi n ron chhori be
baani t’i gi tá’ro’ re poki 20%. Xi n ron panta t’i gi tá’ro’ re poki 100%.

Yahkha gi tá’tu yëhë
Xi n ron nawi nro’ xirbawi t’i gi tá’tu yë te’so n mu’ ‘ini n Programa Anual
de Bandas de Frecuencia (PABF) ka tá’ ho’ siti n hyabi. Xi ne radio t’i n
ronas chhori be nunihani ‘ixta pi’ maani ne bot’u na, na ron nawi t’i gi
tá’tu ‘awhë nro’ xirbawi.

Na ’ih nawi ri’ pënti mu k’ïna t’i ri’e ‘uxti pëkhi:
www.ift.org.mx/espectro-radioelectrico/políticas-y-programas

www.ift.org.mx

1. Xi n Solicitud de inclusión
Gi ri’ yë pi’ maani n Unidad de Espectro
Radioeléctrico t’i mu’ chhori be IFT xi pëphi
ga ri’ ‘uxti ni’ nunihani be Programa Anual de
Bandas de Frecuencia (PABF). Na ‘ih nawi
t’i gi tá’tu t’ent’anhë pi’ ne xirbawi.

2. Gi tá’ re nú be PABF
Ri’ khana nú na kus chhori ní’ ri hani be
PABF.

3. Ka ri’ habi n xirbawi
Ga ri’ nuti n xirbawi xi pëphi ga ri’ ‘ini gi ‘o
nhori te’so n mu’ té hëhya. Xi’ ‘an hohya gin
a ku’ chhori be nunihani o pu ron t’una ne
bot’u na t’i gi ri’ habi me yoh tu kha ‘ini n
PABF.

4. Mu ro’iwhë ne ribawi
Gi tá’tu ‘ahthë mu ro’iwhë ne ribawi na xa’ tu
nhorhë te’so baa tá’tu nhorhë te’so n mu’ té
hëhya be xirbawi.

5. Gi tá’tu nú’hë na ku’ yë ne
frecuencia
Pëkhi gi tá’tu paatihë n kwenta n PABF, xi
gi tá’tu núhë. Ka tá’ ne xirbawi para be
nunihani, té nawi tá’ re sots’i ne
frecuencia be PABF, xi ka tá’ ne nunihani
o n ron t’una bot’u na t’i gi tá’ nú’hë na ku’
yë pu ro’ma’ té mëti n be’mëni.

6. Tá’tu parhë nro’ xirbawi
Ka tá’tu nú’hë xi gi ro’ma’ nhiri, t’i gi tá’tu
parhë nro’ xirbawi t’i n ron nawi ret’ëhë.

7. Gi tá’tu be’t’anhë
Ka tá’tu nhorhë te’so n mu’ té hëhya t’i gi
tá’ro’ be’t’ani n estación, mu gi’ té nawi gi
tá’ma’ nhiri n Instituto Federal para ne
Telecomunicación.

¿Nt’ani gi tá’ re yë ka tá’tu pahkhë ni’ xirbawi?
Ka ri’i mhiti be be’t’ani, t’i gi ri’ nú be IFT gi xi’ tá’ron tú be’t’ani mu ro’iwhë, xi be 

Aeronáutica Civil, gi tá’tu chobhë ni’ antena pu xi’ tá’man hëhpi maldad t’i n ron té 
hëts’i.

¿Nt’ani mu’ xirbawi ga ru’ ‘aati?
Ne xirbawi para be baani, be nunihani o para n ron t’una n bot’u na, t’i gi ri’o be’t’ani

ne radio be A.M., F.M. o n televisión digital.

¿Nt’ani mu’ té hëwi ka tá’ro’ panta n xirbawi be nunihani?
Ne xirbawi t’i n ron tú be’t’ani be baani ga ron té met’ani ne be’mëni para ne

telecomunicación ‘ixtan radio pu tá’ro’ re ximpi n be’mëni be nunihani, pu ron té hiti o 
be baani pu tá’tu hëhyahë.

¿Nt’ani mu’ té hëwi ka tá’ro’ panta n xirbawi pi’ ne nunihani?
Ne xirbawi t’i n ron tú be’t’ani pi’ ne nunihani gi tá’tu t’ent’anhë ne ch’ahmu xi ne xuwi
para gi tá’ro’ re kïts’i te’sohë xi gi tá’ro’ khana chhori pi’ nro’ maani te’sohë na gan we’ 

hma o we’ xuwi xi gi tá’tu paatihë n kwenta mu’ te’sohë.

¿Nt’ani mu’ té hëwi ka tá’ro’ panta n xirbawi n ron t’una n bot’u na?
Ka tá’tu parhë nro’ xirbawi n ron t’una n bot’u na t’i gi tá’tu t’ent’anhë para gi tá’ rih yo, 
gi tá’ re hiti n bot’u na xi te’so n ron pënti be baani, mu gi tá’tu hithë mu ro’iwhë nro’ 
tradición xi ne be’mëni n ro’man té mëti xi gi tá’tu paatihë n kwenta ne xuwi ‘ixta ne
hma pukha mu’ ‘ini n ribawi xi mu gi tá’ re paati n kwenta munhihthë ne be’mëni gi

ron chhori xi ga ron tú be’t’ani n ron té hanti pi’ nro’ maani ne bot’u na.

http://concesionesradio.ift.org.mx

